

	ՀԻՄՆԱՎՈՐՈՒՄ
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 

	
	     1.Անհրաժեշտությունը
Որոշման ընդունման անհրաժեշտությունը պայմանավորված է այն հանգամանքով, որ «Որոտան-Արփա-Սևան» հիդրոհանգույցի` հավատարմագրային կառավարման ծառայությունների պայմանագրի ժամկետն ավարտվում է 2022 թվականի դեկտեմբերի 31-ին։

	
	          2.Ընթացիկ իրավիճակը և խնդիրները

«Որոտան-Արփա-Սևան» հիդրոհանգույցի ջրային համակարգը, 2004 թվականի օգոստոսի 17-ին կնքված N ԾՁԲ-04/36 պայմանագրի համաձայն, հանձնվել է հավատարմագրային կառավարման «Արփա-Սևան» ԲԲԸ-ին՝ 5 տարի ժամկետով, որը երկարաձգվել է երկուական անգամ՝ հինգ տարի ժամկետով և մեկ անգամ՝ մեկ տարի ժամկետով՝ համաձայն ՀՀ կառավարության 2003 թվականի դեկտեմբերի 18-ի «Պետական սեփականություն հանդիսացող՝ Որոտանի հիդրոհանգույցի և Արփա-Սևան թունելի ջրային համակարգը հավատարմագրային կառավարման հանձնելու մասին» N 1781-Ն որոշման: 
        Վերը նշված պայմանագրի ժամկետի ավարտով պայմանավորված՝ ՀՀ կառավարության 2021 թվականի հունիսի 17-ի «Անհատույց օգտագործման իրավունքով գույք հանձնելու մասին» N 1016-Ա որոշմամբ նախատեսվել է Հիդրոհանգույցի ջրային համակարգը իր սպասարկման, շահագործման և պահպանման համար անհրաժեշտ շենք-շինություններով, դրանց զբաղեցրած, սպասարկման ու օգտագործման համար անհրաժեշտ հողամասերը, ինչպես նաև հիմնական և շրջանառու այլ միջոցները անհատույց օգտագործման իրավունքով հանձնել «Ջրառ» փակ բաժնետիրական ընկերությանը՝ հիդրոհանգույցի սպասարկման, շահագործման ու պահպանման աշխատանքները 2022 թվականի հունվարի 1-ից իրականացնելու նպատակով: 
         «Ջրառ» ՓԲԸ-ն, Ջրային կոմիտե հասցեագրված գրությամբ հայտնել է, որ չունի համապատասխան որակավորման մասնագետներ և նմանատիպ կառուցվածքների շահագործման փորձ, չի տիրապետում տեխնոլոգիական շահագործման ամբողջական շղթայով պահանջվող գործընթացների առանձնահատկություններին և ի վիճակի չէ ընդունելի մակարդակով կատարել նման գնահատում և առաջարկել է Հիդրոհանգույցի ջրային համակարգի շահագործման և պահպանման համար անհրաժեշտ մեքենա-մեխանիզմների, սարքեր-սարքավորումների ցանկերի կազմման և ձեռքբերման համար անհրաժեշտ ֆինանսական միջոցների չափի հաշվարկման, ինչպես նաև հիդրոհանգույցի տեխնիկական վիճակի գնահատման և շահագործման կանոնների մշակման, շահագործող անձնակազմի անդամների ցանկերի կազմման աշխատանքներն իրականացնել մրցութային կարգով ընտրված մասնագիտացված կազմակերպության միջոցով: Ստեղծված իրավիճակում խնդրի կարգավորման նպատակով, ՀՀ կառավարության 2022 թվականի մարտի 3-ի «Հայաստանի հանրապետության կառավարության 2003 թվականի դեկտեմբերի 18-ի N 1781-ն որոշման մեջ և գնման պայմանագրում փոփոխություն կատարելու մասին» N 242–Ն որոշմամբ Հիդրոհանգույցի ջրային համակարգը հավատարմագրային կառավարման հանձնելու N ԾՁԲ-04/36 պայմանագրի ժամկետը երկարաձգվել է մինչև 2022 թվականի դեկտեմբերի 31-ը, այսինքն՝ մինչ այդ ժամկետի լրանալը, Հիդրոհանգույցի ջրային համակարգի հավատարմագրային կառավարումն իրականացվելու է նախկին կառավարչի կողմից: 
          2023 թվականի հունվարի 1-ից Հիդրոհանգույցի ջրային համակարգի անխափան սպասարկումը, շահագործումն ու պահպանումը նոր կառավարչի միջոցով իրականացնելու նպատակով Ջրային կոմիտեի կողմից իրականացվել է «Որոտան-Արփա-Սևան հիդրոհանգույցի ջրային համակարգով առավելագույն ծավալով ջրի տեղափոխումը Սևանա լիճ ապահովելու նպատակով հիդրոհանգույցի ջրային համակարգի տեխնիկական վիճակի գնահատման և շահագործման կանոնների մշակման ծառայությունների ձեռքբերման» մրցույթ, որի արդյունքում հաղթող է ճանաչվել «Թունել» ՍՊԸ-ն։ 13.07.2022թ.կնքվել է պայմանագիր, որի գինը կազմում է 67,800.0 հազար դրամ, իսկ կատարման ժամկետ սահմանվել է պայմանագիրը ուժի մեջ մտնելու օրվանից՝ 45 օր։ «Թունել» ՍՊԸ-ն իր աշխատանքի արդյունքում պետք է ներկայացնի Հիդրոհանգույցի ջրային համակարգի վերգետնյա կառույցների տեխնիկական վիճակի գնահատական-հաշվետվություն, բացատրագրեր, Հիդրոհանգույցի ջրային համակարգի ստորգետնյա կառույցների/թունելների/ տեխնիկական վիճակի գնահատական-հաշվետվություն, Հիդրոհանգույցի ջրային համակարգի շահագործման կանոնները, Հիդրոհանգույցի ջրային համակարգի շահագործման և պահպանման համար անհրաժեշտ շահագործող անձնակազմի, տեխնիկական միջոցների՝ մեքենա-մեխանիզմների, սարքեր-սարքավորումների ցանկերը, Հիդրոհանգույցի ջրային համակարգի շահագործման և պահպանման համար անհրաժեշտ ֆինանսական միջոցների չափը՝ տարեկան և ամսական կտրվածքներով, Հիդրոհանգույցի ջրային համակարգի անխափան շահագործման և պահպանման համար անհրաժեշտ լրացուցիչ այլ փաստաթղթեր և միջոցառումների մասին առաջարկություններ։

	
	3. Տվյալ բնագավառում իրականացվող քաղաքականությունը
Սույն որոշման նախագծով առաջարկվում է պահանջվող գումարը վերաբաշխել ՀՀ 2022 թվականի պետական բյուջեի «Ոռոգման համակարգի առողջացում» ծրագրի «Ջրամբարների վերականգնում և վերազինում» միջոցառման համար նախատեսված գումարներից, որի վերականգնումը, որի վերականգնման անհրաժեշտություն հետագայում չի առաջանա: 

	
	4.Կարգավորման նպատակը և բնույթը
   Որոտան-Արփա-Սևան հիդրոհանգույցի ջրային համակարգով առավելագույն ծավալով ջրի տեղափոխումը Սևանա լիճ ապահովելու նպատակով հիդրոհանգույցի ջրային համակարգի տեխնիկական վիճակի գնահատման և շահագործման կանոնների մշակման ծառայությունների ձեռքբերում։

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
[bookmark: _GoBack]        Որոտան-Արփա-Սևան հիդրոհանգույցի ջրային համակարգով առավելագույն ծավալով ջրի տեղափոխումը Սևանա լիճ ապահովելու նպատակով հիդրոհանգույցի ջրային համակարգի տեխնիկական վիճակի գնահատման և շահագործման կանոնների մշակման ծառայությունների ձեռքբերում։

	
	  7. Տեղեկատվություն
        «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ կատարելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
«Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և փոփոխություններ, Հայաստանի Հանրապետության կառավարության 2021 թվականի դեկտեմբերի 23-ի  N 2121-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026 թվականների ծրագրի մասին» N 1363-Ա որոշմամբ հաստատված Հավելվածի «3.Ենթակառուցվածքների զարգացում» բաժնի «3.3 Ջրային տնտեսություն» ենթաբաժնի պահանջներից: 










